ՀԻՄՆԱՎՈՐՈՒՄ

«Փախստականների և հարկադիր վերաբնակիչների օգնության մասին 1993 թվականի սեպտեմբերի 24-ի Համաձայնագիրը ուժը կորցրած ճանաչելու մասին» արձանագրության այսուհետ՝ Արձանագրություն կնքման վերաբերյալ

«Փախստականներին և հարկադիր վերաբնակիչներին օգնության մասին» Համաձայնագիրը կնքվել է 1993թ., երբ դեռ չէր ձևավորվել  նախկին ԽՍ հանրապետությունների, այդ թվում նաև՝ Հայաստանի Հանրապետության ազգային օրենսդրությունը՝ փախստականների և բռնի տեղահանված անձանց կարգավիճակի և նրանց հիմնախնդիրների  լուծման կարգի ու պայմանների մասին։
Տվյալ Համաձայնագիրը թույլ է տվել տվյալ կատեգորիայի անձանց ցուցաբերել ֆինանսական, սոցիալ-տնտեսական, իրավական և այլ բնույթի օգնություն՝ կիրառելով նրանում պարունակվող  իրավական նորմերը։ Համաձայնագրի 11-րդ հոդվածով Կողմերին հանձնարարվել է իրենց ազգային օրենսդրությունները համապատասխանեցնել այդ բնագավառում գործող միջազգային իրավական նորմերին, ինչը կատարվել է Համաձայնագիրը ստորագրած  նախկին ԽՍ հանրապետությունների կողմից։ Մասնավորապես, Հայաստանի Հանրապետությունը 1993թ. միացել է «Փախստականների կարգավիճակի մասին» 1951 թվականի Ժնևի կոնվենցիային և 1967 թվականի Արձանագրությանը, որոնց հիման վրա մշակել և 1999թ. ընդունել է «Փախստականների մասին» օրենքը, այնուհետև 2008թ. առավել կատարելագործված և մոտեցված միջազգային ստանդարտներին՝ «Փախստականների և ապաստանի մասին» օրենքը, որոնցում իրավական կարգավորում են ստացել փախստականների և բռնի տեղահանված անձանց՝ Համաձայնագրում թվարկված բոլոր հիմնախնդիրները, ներառյալ նրանց կացարանով ապահովումը, փաստաթղթավորումը, ֆինանսական աջակցությունը և այլն։
Ելնելով վերոգրյալից՝ ՀՀ ներքին գործերի նախարարությունը նպատակահարմար է գտնում «Փախստականների և հարկադիր վերաբնակիչների օգնության մասին 1993 թվականի սեպտեմբերի 24-ին ստորագրված Համաձայնագիրը ուժը կորցրած ճանաչելու մասին» Արձանագրության կնքումը։
Միաժամանակ, Արձանագրության կնքումը բխում է Հայաստանի Հանրապետության կառավարության 2021-2026 թվականների գործունեության միջոցառումների ծրագրի՝ «ՌԴ հետ դաշնակցային հարաբերությունների և ռազմավարական գործընկերության ամրապնդում և ընդլայնում։ ԱՊՀ, ԵԱՏՄ և այլ բազմակողմ ձևաչափերում փոխշահավետ համագործակցություն» 4-րդ բաժնի «Մասնակցություն ԱՊՀ շրջանակներում համագործակցությանը և կազմակերպության ընթացիկ գործընթացներին: ԱՊՀ երկրների հետ երկկողմ Հարաբերությունների զարգացում» 4.5  կետի նպատակից։ 





ՀՀ ներքին գործերի
նախարարի տեղակալ                                                   Արմեն Ղազարյան

